Тема: Кошның матурлыгы төсенә карап, кешенең матурлыгы эшенә карап.

Максат:

1. Укучыларны  "Хезмәт эстетикасы" төшенчәсе, авылыбызның һөнәрчеләре белән  таныштыру;

2. Кешенең физик, әхлакый, эстетик формалашуында хезмәтнең  ролен күрсәтү;

3.Эшче профессиясенә хөрмәт уяту;  намус белән, иҗади эшләүнең матур нәтиҗәләргә китерүен күрсәтү; 

4. Хезмәт процессында һәм нәтиҗәсендә матурлыкны  күрергә өйрәтү.
5.  Үзебездән чыккан шәхесләр белән таныштыру.

Җиһазлау:  фотографияләр, мәкальләр язылган плакат.
Укытучы: - Хәерле көн укучылар, хөрмәтле кунагыбыз, укытучыларыбыз,! Без бүген "Кошның матурлыгы төсенә карап, кешенең матурлыгы эшенә карап" дигән сөйләшүгә җыелдык. Әйдәгез әле укучылар сөйләшүебезне гади генә сораудан башлыйк: Нәрсә соң ул хезмәт? (Мәкаль әйтемнәр ярдәмендә хезмәтне тасфирлау). 
*Агач - җимеше белән, кеше - эше белән.
*Агачны яфрак бизәсә, кешене хезмәт бизи. 
*Аз сөйлә, күп эшлә. 
*Ашаганың белән мактанма, эшең белән мактан. 
*Бүгенге эшне иртәгәгә калдырма. 
* Ике уйла, бер эшлә.
 *Калган эшкә кар ява.
*Карама кешенең сүзенә, кара эшенә.
 *Кем эшләми, шул ашамый. 
*Маңгай тире эшнең сыйфатын яхшырта. 
* Син эшне сөйсәң, эш тә сине сөяр. 
*Сөйләп күрсәткәнче, эшләп күрсәт. 
*Хезмәт төбе - хәзинә. 
*Хезмәте каты - җимеше татлы.

 * Тырышкан табар – ташка кадак кагар.

*  Егет кешегә җитмеш төрле һөнәр дә аз.

*  Авыр эшкә беләк бар, кыю эшкә йөрәк бар.

* Кайда яхшы эш – шунда яхшы исем.

* Хезмәт итсәң, хөрмәт күрерсең.

Дөрес укучылар барлык фикерләребезне җыеп әйтсәк 
"Кеше хезмәте - тиңсез хәзинә"
Буыннан-буынга асыл хәзинә итеп тапшырыла торган, заман җилләре дә ала алмый, гомер үтсә дә, югалмый торган, кешелек тарихы өчен бик кадерле булган кыйммәтле хәзинәләрнең берсе - кешенең хезмәте.
1-бүлегебез    "Кеше хезмәте - тиңсез хәзинә" темасына өй эшләрен тыңлап үтү булыр (әти-әниләренең яки үзләре ошаткан һөнәр турында сөйләү, рәсемнәрен анализлау) Рәхмәт укучылар. 
2-бүлегебез “Уңышка илтүче юл” дип аталыр
Тормыш юлы никадәр генә авыр һәм катлаулы булмасын, һәр кеше үз юлын, үз урынын һәм бәхетен таба.

Безнең мәктәпне тәмамлап, бүгенге көндә хезмәтләре белән танылган һәм танылып килүче авыдашларыбыз бик күп. Аларның исемнәре районыбыз энциклопедиясенә кертелгән. Менә аларның кайберләре:

Валиева Фәһемия апа (“Ана даны” ның 3 дәрәҗәсе, “Герой ана” алтын медале)
Исрафилова Кәшифә апа (“Ана даны” ның 3 дәрәҗәсе, “Герой ана” алтын медале)

Исхаков Габделхак абый (СССР ның мәгариф отличнигы” атказанган укытучы)

Яббаров Нургали абый (атказанган мәдәният хезмәткәре)

Фазлыев Җәлил абый (дин белгече, РТ баш казые), 

Галимов Рәшит абый (дәүләт эшлеклесе)
Галимов Тәнвир абый (атказанган укытучы)
Солтанов Рафис абый (атказанган а\х хезмәткәре)
Нурмиев Ахиар абый (атказанган а\х механизаторы)

Корбангалиев Таһр абый (атказанган а\х механизаторы)

Каримуллин Хәмит абый (көрәш буенча РСФСР ның спорт мастеры)

Гыйльметдинов Искәндәр абый (атказанган агроном)

Фазлыев Вагыйз абый (көрәш буенча РФ спорт мастеры)
Шакиров Фидаил абый (Россиянең атказанган спорт мастеры)
Шакирова Фәридә апа (РТ атказанган мәдәният хезмәткәре)
Шарифуллин Рафис абый (РСФСР ның спорт мастеры)

Хөсәенов Рифкат абый ( россиянең спорт мастеры)

Гобайдуллин Дамир (аткзанган укытучы, РФ спорт мастеры)

Минһаҗева Ләйлә  апа (филология фәннәре кандидаты)
Хөсәенов Нургаян абый (атказанган механизатор)
Нурмөхәммәтов Вагыйз абый (атказанган урманчы)

Мифтахова Альмира апа (Хезмәт Даны ордены иясе)

Күргәнегезчә. безнең якта туып-үскәннәр арасында, язучылар, укытучылар ,  табиблар, инженерлар, җитәкче постларда эшләүчеләр һ.б. һөнәр ияләре бар. Авылыбыздан еракта яшәсәләр  дә алар  безнең горурлыгыбыз. Ләкин бәхетен чит-ят җирләрдән эзләмичә, ә үз  туган ягында - шушы төбәктә тапкан һәм безнең арабызда яшәгән кешеләрне беләбезме соң без?
3-бүлегебез “Хезмәт – бәхет китерә”
Татар халкының киемендә дә, йөзендә дә, хезмәт җимешләрендә дә матур, күркәм күңел сыйфатлары тыйнаклык чагыла. 

Бүген бездә кунакта шундыйларның берсе – Мифтахова Альмира апа.

- Хәзер Альмира апаның үзенә сүз бирик әле.

Җир йөзенә кеше хезмәт итәргә килә. Хезмәт белән бәйле тормыштан ул үзенә ямь табып яши. Кешене кеше итүче дә, яшәвенә мәгънә, көч бирүче дә хезмәт. һәркем үзенең күңеленә ошаган һөнәрне сайларга хокуклы. "Хезмәт- бәхет китерә" дип халык юкка гына әйтмәгән. Ул үзенең сайлаган һөнәре белән халыкка хезмәт итә, яшәвен мәңгеләштерә. Чыгышларыгыздан күренгәнчә һәрберебезнең әти-әнисе теге яки бу өлкәдә хезмәт итә. Моңа ул кечкенәдән үк омтылган, шул һөнәр иясе булу турында хыялланган. Булачак һөнәре турында китаплар укыган һәм әлбәттә инде максатына ирешер өчен тырышып белем алган.   Сез дә кечкенәдән хезмәткә өйрәнеп үссәгез һичшиксез бәхтегезне табарсыз. Ә менә эшләгән кешене читтән карап кына йөрсәгез Сез хезмәтнең тәмен дә ямен дә татымаячаксыз.                                     

1."Бер дә рәхмәт әйтмиләр"
Шулай булып туганмын мин,
 Эшләп торам тук та тук.
 Кулларыма корал алсам,
 Булмый мине туктатып.
Беркөнне телевизорның,
Сүтеп алдым да эчен                                                                                                                                                Бик шәп тартма ясап куйдым                                                                                                          Бәрәңге салыр өчен.

Урындык аякларын да
Кыскарткалап торам мин.
Өстәл өстен балта белән
Шомарткалап торам мин.
                            Обойларга матур-матур

                            Рәсемнәр ясап куям.

                            Ишекләргә пычак белән

                           Чокыр-чакырлар уям.

 Дус-ишләрем мактый мине
Булдырасың, шәп, диләр.
Тик әти-әниләр генә
Бер дә рәхмәт әйтмиләр.
2. “Эшнең аның бер ние юк”.

Эшнең аның бер ние юк,                                                                                       Мин курыкмыймын эштән.                                                                                                       Бакча казырга да була,                                                                                     Чабарга мөмкин печән.

Өй салу да кыен түгел,
                                 Бер тотынгач бара ул.
                                 «Кис» дисәң балта кисә ул,
                                 «Яр « дидеңме яра ул.
Бер эшнең кыенлыгы юк,
Һич ялганлап әйтмимен.
Чөнки карап торганым бар
Эшләгәнен әтинең.
Соңгы сүземне Сезгә шигырь аша әйтеп китәр идем укучылар

Һөнәрләр бик күпләр,                                                                                                                                Бар да әйбәт кебекләр.                                                                                                                         Иң яхшысы кайсысы?                                                                                                                                                         Безгә кирәк яхшысы.                                                                                                                         
                                                                                                       Бәхәсләшеп тормагыз,                                                                                                            Бары мине тыңлагыз.                                                                                                                   Сүз җаеннан гына мин,                                                                                                                     Киңәш бирәм сезгә дим.
Илгә кирәкле булу,                                                                                                                             Яхшы теләкле булу,                                                                                                                                Үзе бәхет түгелме?                                                                                                                        .                                                                                                                     Укучылар, тагын сезгә                                                                                                                                 Бар әйтәсе бер сүзем.                                                                                                                       Нинди һөнәр сайласаң да,                                                                                                                            Кирәк беренче белем.
